ՆԱԽԱԳԻԾ
              ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 
                                                  Ո Ր Ո Շ ՈՒ Մ
                  «        » ______________ 2021 թվականի N ____-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒԼԻՍԻ 19-Ի N 884-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Ղեկավարվելով «Ռազմական ոստիկանության մասին» օրենքի 5-րդ և «Նորմատիվ իրավական ակտերի մասին» ՀՀ օրենքի 34-րդ հոդվածների 1-ին մասերով` Հայաuտանի Հանրապետության կառավարությունը որոշում է. 
1. Հայաuտանի Հանրապետության կառավարության 2007 թվականի հուլիսի 19-ի «Ռազմական ոստիկանության կառուցվածքն ու անձնակազմի թվակազմը հաստատելու մասին» N 884-Ն որոշման 1-ին հավելվածում 20-րդ կետից հետո լրացնել 21-րդ կետ՝ հետևյալ բովանդակությամբ.

«21. Պաշտպանության նախարարության վարչական համալիրի պահպանության ապահովման բաժին»:
2. Սույն որոշումն ուժի մեջ է մտնում հրապարակմանը հաջորդող օրվանից:
ՏԵՂԵԿԱՆՔ-ՀԻՄՆԱՎՈՐՈՒՄ
«Հայաuտանի Հանրապետության կառավարության 2007 թվականի հուլիսի 19-ի 
N 884-Ն որոշման մեջ լրացում կատարելու մասին» Կառավարության որոշման 
նախագծի ընդունման

1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է ՀՀ պաշտպանության նախարարության վարչական համալիրի պահպանության իրականացումը ՀՀ պաշտպանության նախարարության ռազմական ոստիկանությանը վերապահելու անհրաժեշտությամբ:

2. Ընթացիկ իրավիճակը և խնդիրները

«Ռազմական ոստիկանության մասին» օրենքի 5-րդ հոդվածի 1-ին մասի պահանջների համաձայն ռազմական ոստիկանության կառուցվածքն ու անձնակազմի թվաքանակը հաստատում է ՀՀ կառավարությունը: Ներկայումս ՀՀ պաշտպանության նախարարության վարչական համալիրի պահպանությունը և անցագրային ռեժիմն իրականացվում է ԶՈՒ զորամաս հանդիսացող ստորաբաժանման ուժերով և միջոցներով, սակայն 2020 թվականի սեպտեմբերի 27-ից Ադրբեջանի կողմից սանձազերծած ռազմական գործողությունների և դրանց ավարտից հետո, ինչպես նաև ՀՀ պաշտպանության նախարարության կենտրոնական ապարատը պատրաստության բարձր աստիճանի բերման արդյունքներով վարչական համալիրի անվտանգության ապահովման նկատառումներից ելնելով անհրաժեշտություն է առաջացել նախարարության վարչական համալիրի պահպանությունն իրականացնել ռազմական ոստիկանության ուժերով և միջոցներով: Նշված գործընթացն ապահովելու և լրացուցիչ հաստիքներ չսահմանելու նպատակով նախատեսվում է նախարարության վարչական համալիրի պահպանությունն ու անցագրային ռեժիմն իրականացնող ԶՈՒ զորամասի համապատասխան հաստիքակազմը՝ դրանցում նշանակված զինծառայողներով հանդերձ, ամբողջությամբ փոխադրել ՊՆ ռազմական ոստիկանության համակարգ՝ նրա կառուցվածքում ստեղծելով համապատասխան բաժին: Ռազմական ոստիկանության կառուցվածքում նշված բաժնի ստեղծումը չի հանգեցնելու նաև ռազմական ոստիկանության անձնակազմի ընդհանուր թվաքանակի ավելացման (փոփոխության), քանի որ բաժնի բոլոր հաստիքներն ավելացվելու են ռազմական ոստիկանության՝ ներկայումս թափուր հաստիքների կրճատման հաշվին, որն իրականացվելու է ՀՀ պաշտպանության նախարարի հրամանով՝ «Կառավարչական իրավահարաբերությունների կարգավորման մասին» օրենքի 10-րդ հոդվածի 12-րդ մասի 5-րդ կետի պահանջների համաձայն: Որոշման նախագծի ընդունումից հետո համապատասխան փոփոխություններ կկատարվեն նաև ՀՀ պաշտպանության նախարարության և ՀՀ ԶՈՒ գլխավոր շտաբի հաստիքների առավելագույն թիվը սահմանող Վարչապետի որոշման մեջ:
3. Կարգավորման նպատակը և բնույթը
Որոշման նախագծի համաձայն ՊՆ ռազմական ոստիկանության կառուցվածքում ավելացվում է Պաշտպանության նախարարության վարչական համալիրի պահպանության ապահովման բաժին:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2021 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
